
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
N        -Ն
Հայաստանի Հանրապետության կառավարության 2003 թվականի ՀՈՒՆՎԱՐԻ 23-ի N 174-Ն որոշման մեջ փոփոխությունՆԵՐ ԵՎ ԼՐԱՑՈՒՄՆԵՐ կատարելու ՄԱՍԻՆ

«Ոստիկանությունում ծառայության մասին» Հայաստանի Հանրապետության օրենքի 14-րդ հոդվածի 3-րդ և 7-րդ մասերի և «Իրավական ակտերի մասին» Հայաստանի Հանրապետության օրենքի 70-րդ հոդվածի համաձայն՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2003 թվականի հունվարի 23-ի «Ոստիկանության ծառայողի վերապատրաստում անցնելու կարգը և պայմանները հաստատելու մասին» թիվ 174-Ն որոշման մեջ կատարել հետևյալ փոփոխությունները և լրացումները`

1) հավելվածի 5-րդ կետի 2-րդ պարբերությունը շարադրել հետևյալ խմբագրությամբ.

«Այն ստորաբաժանումներում, որտեղ կադրային ապարատներ չկան, վերապատրաստման կազմակերպումը և մեթոդական ապահովումն իրականացվում է կադրային աշխատանքների համար պատասխանատու ծառայողի կողմից:»,
2) հավելվածի 6-րդ կետում`

ա. «բ» ենթակետի «վերապատրաստման աշխատանքների կատարման պատասխանատուի կողմից:» բառերը փոխարինել «կադրային աշխատանքների համար պատասխանատու ծառայողի կողմից.» բառերով,
բ. լրացնել հետևյալ բովանդակությամբ նոր «գ» ենթակետ.

գ) էլեկտրոնային եղանակով՝ Կադրեր ինֆորմացիոն համակարգի միջոցով:,
3) հավելվածի 7-րդ կետն ուժը կորցրած ճանաչել,
4) հավելվածի 9-րդ կետը շարադրել հետևյալ խմբագրությամբ.
«9. «Ոստիկանությունում ծառայության մասին» Հայաստանի Հանրապետության օրենքի (այսուհետ` Օրենք) 14-րդ հոդվածի 7-րդ մասով նախատեսված դեպքում ոստիկանությունում պաշտոնի նշանակված ծառայողը ոստիկանության ուսումնական հաստատությունում անցնում է վերապատրաստում՝ 3 ամիս ժամկետով, իսկ Օրենքի 14-րդ հոդվածի 10-րդ մասի երկրորդ պարբերությամբ նախատեսված դեպքում ոստիկանությունում պաշտոնի նշանակված ծառայողը՝ 2 ամիս ժամկետով:
Օրենքի 14-րդ հոդվածի 3-րդ մասով և 14.1-ին հոդվածի 4-րդ մասով նախատեսված դեպքերում ոստիկանությունում պաշտոնի նշանակված ծառայողներն անցնում են առավելագույնը 2 ամիս ժամկետով վերապատրաստում:»,
5) հավելվածի 11-րդ կետում`

ա. 1-ին պարբերությունում «վերապատրաստման աշխատանքների կատարման պատասխանատուների» բառերը փոխարինել «կադրային աշխատանքների համար պատասխանատու ծառայողների» բառերով,
բ. 3-րդ և 4-րդ պարբերությունները շարադրել հետևյալ խմբագրությամբ.

«Վերապատրաստման ենթակա ոստիկանության ծառայողների քանակական հայտերի հիման վրա ոստիկանության կադրային ստորաբաժանումն ուսումնական հաստատության հետ համատեղ, ըստ ծառայությունների և պաշտոնների, մշակում է վերապատրաստման տարեկան ժամանակացույց, որը հաստատվում է ոստիկանության պետի կամ նրա տեղակալի հրամանով:

Ժամանակացույցով նախատեսվում է այն ուսումնական հաստատությունը, որտեղ անցկացվելու են վերապատրաստման դասընթացները, սահմանվում են վերապատրաստման ենթակա ծառայողների կատեգորիաները, նրանց թիվը և ուսուցման ժամկետները:»,
6) հավելվածի 13-րդ կետը շարադրել հետևյալ խմբագրությամբ.

«13. Վերապատրաստման դասընթացները հաջողությամբ ավարտած ոստիկանության ծառայողին տրվում է սահմանված նմուշի վկայական, որի ձևը հաստատվում է ոստիկանության պետի հրամանով:

Վերապատրաստման դասընթացների ավարտից հետո վերապատրաստմանը մասնակցած ծառայողի ստորաբաժանման ղեկավարին ոստիկանության ուսումնական հաստատության կողմից ներկայացվում են տեղեկություններ ծառայողի հաճախումների և առաջադիմության վերաբերյալ:

Օրենքի 14-րդ հոդվածի 7-րդ մասով նախատեսված դեպքում ոստիկանությունում պաշտոնի նշանակված ծառայողը վերապատրաստումը հաջողությամբ չավարտելու դեպքում Օրենքի 45-րդ հոդվածի 1-ին մասի 11.3-րդ կետի համաձայն ազատվում է ոստիկանությունում ծառայությունից:

Օրենքի 14-րդ հոդվածի 3-րդ մասով և 10-րդ մասի երկրորդ պարբերությունով, 14.1-ին հոդվածի 4-րդ մասով և 16-րդ հոդվածով նախատեսված վերապատրաստումը հաջողությամբ չավարտած ոստիկանության ծառայողի զբաղեցրած պաշտոնում մնալու նպատակահարմարությունը քննարկվում է ատեստավորման կարգով` ծառայողին պաշտոնի նշանակելու իրավասություն ունեցող պաշտոնատար անձի պատճառաբանված որոշման հիման վրա:

Վերապատրաստման դասընթացներին մասնակցող ոստիկանության ծառայողներն անհրաժեշտության դեպքում ապահովվում են հանրակացարանով:»,
7) հավելվածի 17-րդ կետի «գ» ենթակետը շարադրել հետևյալ խմբագրությամբ.

«գ) ստաժավորման ավարտից հետո ստաժավորվողի հետ անցկացնել հարցազրույց և ստուգել ստաժավորման ընթացքում ձեռք բերած գիտելիքները.»,
8) հավելվածի 21-րդ կետը շարադրել հետևյալ խմբագրությամբ.

«21. Ծառայողական, մարտական և ֆիզիկական պատրաստականության պարապմունքների կազմակերպման կարգն ու պայմանները սահմանվում են ոստիկանության պետի հրամաններով:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ
                                                                       Կ.ԿԱՐԱՊԵՏՅԱՆ
«       » _______________ 2017թ.           

                ք.Երևան 
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2003 թվականի հունվարի 23-ի N 174-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը 
 «Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է «Ոստիկանությունում ծառայության մասին» ՀՀ օրենքում 2016թ. դեկտեմբերի 16-ին կատարված լրացումներից և փոփոխություններից, ինչպես նաև ամենօրյա աշխատանքում առաջացող խնդիրներից: Նախագիծը նախապատրաստվել է ՀՀ վարչապետի 2017 թվականի մարտի 2-ի N 204-Ա որոշմամբ հաստատված միջոցառումների ցանկի 5-րդ կետի կատարումն ապահովելու նպատակով:
Ոստիկանությունում ծառայության մասին ՀՀ օրենքի 14-րդ հոդվածի 7-րդ մասով նախատեսված է, որ Հայաստանի Հանրապետության կառավարության կողմից սահմանված համապատասխան մասնագիտությամբ բարձրագույն կրթություն ունեցող անձանց համար, բացառությամբ ոստիկանության ուսումնական հաստատությունում պետական պատվերի շրջանակում կրթություն ստացածների, ոստիկանության միջին խմբի պաշտոններում նշանակելուց հետո սահմանվում է վեցամսյա փորձաշրջան, որից 3 ամիսը` վերապատրաստում: Բացի այդ, օրենքի 14-րդ հոդվածի 3-րդ մասի համաձայն` մասնագիտացված հանձնաժողովի եզրակացությամբ պաշտոնի նշանակված ծառայողները ևս անցնում են պարտադիր վերապատրաստում:

2. Առաջարկվող կարգավորման բնույթը

Ոստիկանությունում ծառայության մասին ՀՀ օրենքում կատարված լրացումների  արդյունքում  նախատեսվել են պարտադիր վերապատրաստում անցնելու նոր դեպքեր, որոնք պետք է ամրագրվեն նաև Հայաստանի Հանրապետության կառավարության 2003թ. հունվարի 23-ի 174-Ն որոշմամբ հաստատված` ոստիկանության ծառայողի վերապատրաստում անցնելու կարգում: Նախագծով կարգավորվում են վերապատրաստման բոլոր տեսակների առանձնահատկություններն ու ժամկետները, ինչպես նաև վերապատրաստումների կազմակերպման և իրականացման հետ կապված ընթացիկ խնդիրները (նախատեսվում է վերապատրաստում անցած ծառայողների հաշվառումն իրականացնել նաև էլեկտրոնային եղանակով, հստակեցվում է վերապատրաստման կազմակերպման համար պատասխանատուների շրջանակը):
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Իրավական ակտի նախագիծը մշակվել է Հայաստանի Հանրապետության ոստիկանության կողմից:
4. Ակնկալվող արդյունքը
 «Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում վերապատրաստման գործող կարգը կհամապատասխանեցվի «Ոստիկանությունում ծառայության մասին» Հայաստանի Հանրապետության օրենքի պահանջներին:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության 2003 թվականի հունվարի 23-ի N  174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2003 թվականի հունվարի 23-ի N 174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության 2003 թվականի հունվարի 23-ի N  174-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2003 թվականի  հունվարի 23-ի           N174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։
ՀՀ ՈՍՏԻԿԱՆՈՒԹՅՈՒՆ
